
LAWATAN JALINAN KOLABORASI KOLEJ KOMUNITI PASIR SALAK KE STHEM 

 
UUM ONLINE: Pusat Pengajian Pengurusan Pelancongan, Hospitaliti dan Acara (STHEM) 
telah menerima kunjungan daripada delegasi Kolej Komuniti Pasir Salak yang diketuai 
Pengarahnya, Salmah Ijam di Bilik Mesyuarat Utama STHEM, baru-baru ini. 
 
Dekan STHEM, Dr. Johan Afendi Ibrahim berkata, lawatan yang disertai tujuh pegawai kolej 
tersebut bertujuan membina jalinan kolaborasi antara Kolej Komuniti Pasir Salak bersama 
Universiti Utara Malaysia (UUM) menerusi STHEM. 
 
Menurutnya, kedua pihak berharap dapat menjalinkan kerjasama bagi menjana idea dan 
perkongsian dalam melahirkan graduan yang kompeten dan holistik. 
 
Dalam kunjungan itu juga, beliau turut memberikan taklimat ringkas, seterusnya 
perbincangan tentang tawaran yang ditawarkan Kolej Komuniti Pasir Salak kepada UUM 
bagi melaksanakan aktiviti kolaborasi pada masa akan datang. 
 
Manakala STHEM menawarkan kerjasama dalam pelbagai aktiviti kemasyarakatan, tempat 
latihan dan perkongsian kepakaran dalam bidang pengurusan acara. 

Turut serta dalam kunjungan ini ialah alumni UUM dari Program Pengurusan Pelancongan 
(BTM) yang kini menjadi Timbalan Pengarah Pengurusan dan pensyarah di Kolej Komuniti 
Pasir Salak. 

